
事者下詔獄鞫治之于是當事者人人惴恐建官舍河上

腁胝沾塗日夜焦勞葢踰年而吿成事爲土堤若干石堤

若干塞決口若干建減水閘若干計費不過五十餘萬省

羡金二十四萬以歸水衡今徐淮之閒延袤八百餘里兩

堤相望蜿蟺綿亘殆如常山夾峙而河流其中且黃河以

歸仁堤勢不得南決其勢旣不能及　陵寢又高家堰旣

塞淮不能奔黃浦皆盡趨淸口會黃河由安東雲梯關入

海田廬皆已盡出數十年棄地轉爲耕桑而河上萬艘得

捷于轉輸入大司農矣〈出文忠行實〉

易恩藏僧鑦南堅錯求通貢堅錯者卽閘化王答賴剌麻

也故號稱活佛以傳經說法戒淫殺爲虜所尊禮稱輪𢌞

轉法功德世界佛大國師萬曆五年套酋切盡黃台吉約

俺答迎堅錯西海上飲長生水俺答所從部落數十萬人

徒以奉堅錯敎無淫逞者其敎化可知矣

詔更定時享祝文時太常寺卿溫純等送閣手本開稱

太廟時享原設　九帝后冠服今祝文內稱　五廟　皇

祖考妣太皇太后　皇高祖考憲宗純皇帝　皇高祖妣

孝貞純皇后　皇曾伯祖考孝宗敬皇帝　皇曾伯祖妣

孝康敬皇后　皇曾祖考睿宗獻皇帝　皇曾祖妣慈孝

獻皇后　皇伯祖考武宗毅皇帝　皇伯祖妣孝靜毅皇

--

后　皇祖考世宗肅皇帝　皇祖妣孝潔肅皇后　皇考

穆宗莊皇帝　皇妣孝懿莊皇后職等照得　憲廟而下

旣備列　六帝后乃又加以　五廟則不止于九矣今查

五廟內實止　太祖　成祖　英宗三廟該祭而祝文則

多稱　二廟于座位未合似應改正其歲暮　大袷東壁

下配享設壽春王以下共十五位神牌按　帝系圖壽春

王于　太祖爲伯霍丘以下七王爲兄寶應以下七王爲

侄自　英宗以來相沿稱壽春及霍丘以下七王俱爲皇

高伯祖寶應以下七王爲皇曾伯祖倫序旣紊且世次已

遠不宜仍稱高曾伯祖查親盡　帝后止稱徽號今諸王

似因改稱本爵庶于名義爲協閣臣張居正等奏議曰恭

照　時享之制止于　九廟　太祖　成祖百世不遷其

餘則以親序而　祧廟不與焉查得　先朝祝文弘治中

自　憲宗而上稱　八廟太皇太后嘉靖初自　孝宗而

上稱　六廟皇祖考妣太皇太后至　孝烈皇后升祔

仁宗奉祧始稱　五廟隆慶年閒因而不改葢其時　世

宗新升之主卽　孝烈舊祔之位世數猶未增也至我

皇上嗣統則世次異矣乃　時享祝文自　皇高祖憲宗

皇帝至　皇考穆宗皇帝已備　六廟之數而　太祖

成祖　英宗三廟猶仍　五廟之稱揆之世數名義委屬












[image: ]

[image: ]

取自“https://zh.wikisource.org/w/index.php?title=Page:四庫禁燬書叢刊_史部_第01冊.pdf/589&oldid=1387884”


					分类：	未校对




				

			
			
		

		
			

		 此页面最后编辑于2018年3月21日 (星期三) 12:53。
	本站的全部文字在知识共享 署名-相同方式共享 4.0协议之条款下提供，附加条款亦可能应用。（请参阅使用条款）
在部份国家和地区，包括中国大陆、澳门和台湾，作者精神权（含署名权）永久有效（详情）。

Wikisource®和维基文库标志是维基媒体基金会的注册商标；维基™是维基媒体基金会的商标。
维基媒体基金会是在美国佛罗里达州登记的501(c)(3)免税、非营利、慈善机构。




		隐私政策
	关于维基文库
	免责声明
	行为准则
	开发者
	统计
	Cookie声明
	手机版视图



		[image: Wikimedia Foundation]
	[image: Powered by MediaWiki]





		

	
 

 

		
		

开关有限宽度模式







